
ᐊᐱᖅᑯᑎᐅᒐᔪᒃᑐᑦ 
 
ᐅᖅᓱᐊᓗᖕᒥᑦ ᓱᕐᕋᔾᔭᐃᒃᑯᑎᒧᑦ ᐊᑭᖏᑦ  

 
1. ᑭᓲᖕᒪᑦ ᐅᖅᓱᐊᓗᖕᒧᑦ ᓱᕐᕋᔾᔭᐃᒃᑯᑎᒧᑦ ᐊᑭᖏᓐᓄᑦ?  
 
ᐆᒻᒪᖅᑯᑎᓕᕆᔨᒃᑯᑦ ᑲᒪᒋᔭᖃᖅᑐᑦ ᐅᖅᓱᐊᓗᖕᒥᑦ ᓱᕐᕋᔾᔭᐃᒃᑯᑎᒧᑦ ᐊᑭᖏᓐᓂᒃ. ᐱᔾᔪᑎᖓ ᐅᖅᓱᐊᓗᖕᒧᑦ 
ᓱᕐᕋᔾᔭᐃᒃᑯᑎᒧᑦ ᐊᑭᖏᓐᓄᑦ ᐊᑭᖏᑦ ᐊᔾᔨᒌᙱᓐᓂᖏᓐᓂ ᓴᖅᑭᖃᑦᑕᖅᑐᓂᑦ ᖃᐅᔨᒪᓯᐅᑎᓂᑦ ᐊᑭᖏᓐᓂᑦ 
ᐊᑭᖏᓐᓂᓪᓗ ᐊᑐᖅᑕᐅᖃᑦᑕᖅᑐᑦ ᐅᖅᓱᐊᓗᐃᑦ ᐋᖅᑭᑦᓯᓂᕐᒥᑦ ᒫᓐᓇᐅᔪᖅ ᐆᒻᒪᖅᑯᑏᑦ ᐊᑭᖏᑦ ᓄᓇᕗᒻᒥ.  
 
2. ᖃᓄᖅ ᐆᒻᒪᖅᑯᑎᓕᕆᔨᒃᑯᑦ ᐅᖃᐅᓯᖃᖃᑦᑕᖅᑲᑦ ᐊᓯᔾᔨᕐᓂᐅᖃᑦᑕᖅᑐᓂᑦ ᐅᖅᓱᐊᓗᒻᒥᑦ ᓱᕐᕋᔾᔭᐃᒃᑯᑎᒧᑦ 

ᐊᑭᖏᓐᓄᑦ?   
 
ᐆᒻᒪᖅᑯᑎᓕᕆᔨᒃᑯᑦ ᐱᓇᓱᐊᕆᐊᖃᖅᑐᑦ ᒥᓂᔅᑕᒧᑦ ᑲᒪᒋᔭᖃᖅᑐᒧᑦ ᐆᒻᒪᖅᑯᑎᓕᕆᔨᒃᑯᑦ ᐅᖅᓱᐊᓘᑉ 
ᓱᕐᕋᔾᔭᐃᒃᑯᑎᖓᓄᑦ ᖃᖓᑐᐃᓐᓇᑦᑎᐊᖅ ᐅᖅᓱᐊᓗᒻᒥᑦ ᓱᕐᕋᔾᔭᐃᒃᑯᑎᒧᑦ ᐊᑭᖏᓐᓄᑦ ᓂᕆᐅᒋᔭᐅᔪᖅ  
ᖄᖏᐅᑎᓂᐊᕋᓱᒋᔭᐅᒃᐸᑕ ᑭᒡᓕᒋᔭᖓᓂ ᐃᓚᒋᐊᒃᑲᓐᓂᕐᓗᑎᒃ ᒥᑭᓪᓕᒋᐊᖅᖢᑎᒡᓘᓐᓃᑦ $1−ᒥᓕᐊᓂᒃ ᑕᖅᑭᑦ 
ᐊᕐᕕᓂᓕᑦ ᐊᑐᖅᑎᓪᓗᒋᑦ. ᐆᒻᒪᖅᑯᑎᓕᕆᔨᒃᑯᑦ ᑐᓂᓯᕋᑖᓚᐅᖅᑐᑦ ᑐᒃᓯᕋᐅᒻᒥᒃ ᒥᓂᔅᑕᒧ ᑐᒃᓯᕋᖅᖢᓂ 
ᐅᖅᓱᐊᓗᖕᒧᑦ ᓱᕐᕋᔾᔭᐃᒃᑯᑎᒧᑦ ᐅᑎᖅᑎᑕᐅᔪᒃᓴᒧᑦ.  
 
3. ᑭᓲᖕᒪᑦ ᐅᖅᓱᐊᓗᒻᒧᑦ ᐊᑭᑐᓗᐊᖅᑕᐃᓕᒪᑎᑦᑎᓂᕐᒧᑦ ᐊᑭᓕᒃᓴᑦ ᐅᑎᕐᕕᐅᔾᔪᑏᓪᓘᓐᓃᑦ?   
 
ᐊᑭᓕᖅᓱᐃᔾᔪᑕᐅᑲᓐᓂᖅᐸ ᐅᑎᕐᕕᐅᓗᓂᓘᓐᓃᑦ ᐊᑭᓕᖅᓱᐃᔨᓄᑦ ᐊᑭᓕᕆᐊᓕᖏᓐᓄᑦ ᐅᑎᖅᑎᑦᓯᕕᐅᓂᕐᒧᑦ 
ᑮᓇᐅᔭᐃᑦ ᖄᖏᐅᑎᓂᖏᑦ ᐅᑎᕐᕕᐅᓗᓂᓘᓐᓃᑦ ᑮᓇᐅᔭᓂᑦ ᐊᒥᐊᒃᑯᓂᑦ ᐅᖅᓱᐊᓗᒻᒥᑦ ᓱᕐᕋᔾᔭᐃᒃᑯᑎᒧᑦ 
ᐊᑭᖏᓐᓂᒃ. ᓇᓗᓇᐃᖅᑕᐅᖃᑦᑕᖅᑐᖅ ᐊᓯᔾᔨᕐᓂᐅᔪᓄᑦ ᐊᑭᖏᓐᓄᑦ ᐅᖅᓱᐊᓘᑉ. 
 
ᒫᓐᓇ ᐅᖅᓱᐊᓗᒃ ᐊᑭᖏᑦ ᐅᓄᕐᓂᖅᓴᐅᒃᐸᑕ ᐅᖅᓱᐊᓘᑉ ᐊᑭᒋᓚᐅᖅᑕᖓᓂ ᐊᑐᖅᑕᐅᓚᐅᖅᑐᒥ 
ᐋᖅᑭᒃᓱᐃᑎᓪᓗᒋᑦ ᒫᓐᓇ ᐆᒻᒪᖅᑯᑏᑦ ᐊᑭᖏᓐᓂᑦ, ᐱᔾᔪᑎᖃᕈᓐᓇᖅᑐᖅ ᐅᖅᓱᐊᓗᖕᒥᑦ ᓱᕐᕋᔾᔭᐃᒃᑯᑎᒧᑦ ᐊᑭᖏᓐᓄᑦ 
ᖄᖏᐅᑎᓂᖏᑦ ᐊᒥᒐᖅᓯᔪᑦ ᑲᑎᑕᐅᔭᕆᐊᖃᓕᕐᓗᑎᒃ ᐊᑭᓕᖅᑐᐃᔨᓂᑦ ᐊᑭᓕᖅᑐᕆᐊᓕᖏᓐᓄᑦ ᑕᖅᑭᑕᒫᑦ.  
 
ᒫᓐᓇ ᐅᖅᓱᐊᓗᒃ ᐊᑭᖏᑦ ᐅᓄᙱᓐᓂᖅᓴᐅᒃᐸᑦ ᐅᖅᓱᐊᓘᑉ ᐊᑭᒋᓚᐅᖅᑕᖓᓂ ᐊᑐᖅᑕᐅᓚᐅᖅᑐᒥ 
ᐋᖅᑭᒃᓱᐃᑎᓪᓗᒋᑦ ᒫᓐᓇ ᐆᒻᒪᖅᑯᑏᑦ ᐊᑭᖏᓐᓂᑦ, ᐱᔾᔪᑎᖃᕈᓐᓇᖅᑐᖅ ᐅᖅᓱᐊᓗᖕᒥᑦ ᓱᕐᕋᔾᔭᐃᒃᑯᑎᒧᑦ ᐊᑭᖏᓐᓄᑦ 
ᐊᒥᐊᒃᑯᐃᑦ ᐅᑎᖅᑎᑕᐅᒐᔭᖅᑎᓪᓗᒋᑦ ᐊᑭᓕᖅᑐᐃᔨᓄᑦ ᐊᑭᓕᖅᑐᕆᐊᓕᖏᓐᓄᑦ ᑕᖅᑭᑕᒫᑦ. 
 
4. ᑭᓲᖕᒪᑦ ᑐᒃᓯᕋᐅᑎᐅᔪᖅ ᐅᖅᓱᐊᓗᖕᒧᑦ ᓱᕐᕋᔾᔭᐃᒃᑯᑎᒧᑦ ᐊᑭᖏᓐᓄᑦ ᖃᔅᓯᐅᓂᖓ ᑖᔅᓱᒧᖓ 

ᐅᖅᓱᐊᓗᖕᒥᑦ ᓱᕐᕋᔾᔭᐃᒃᑯᑎᒧᑦ ᐊᑭᖏᓐᓄᑦ ᑐᒃᓯᕋᐅᑎᒧᑦ?  
 
ᒫᓐᓇ ᐅᖅᓱᐊᓗᖕᒥᑦ ᓱᕐᕋᔾᔭᐃᒃᑯᑎᒧᑦ ᐊᑭᖏᓐᓄᑦ ᑐᒃᓯᕋᖅᑐᑦ ᐊᖏᖅᑕᐅᔪᒪᓪᓗᑎᒃ ᐅᖅᓱᐊᓗᖕᒥᑦ 
ᓱᕐᕋᔾᔭᐃᒃᑯᑎᒧᑦ ᐅᑎᖅᑎᑕᐅᔪᒃᓴᓂᒃ 1.25 ᓴᓐᔅ ᐃᑲᕐᕋᖅ ᐊᑕᐅᓯᖅ ᐆᒻᒪᖅᑯᑎᓕᕆᔨᒃᑯᑦ ᐊᑭᓕᖅᑐᐃᖃᑦᑕᖅᑐᓄᑦ 
ᐅᑐᐱᕆ 1, 2020-ᒥ ᒫᑦᓯ 31, 2021−ᒧᑦ.  

5. ᖃᓄᕐᓕ ᐅᖅᓱᐊᓗᖕᒧᑦ ᐊᑭᖓ ᓱᕐᕋᔾᔭᐃᒃᑯᑎ ᐊᒃᑐᐃᑎᒋᓂᐊᖅᐸ ᑕᖅᑭᓕᒫᓄᑦ ᐆᒻᒪᖅᑯᑎᓄᑦ 
ᐊᑭᓕᕆᐊᓕᖕᓄᑦ? 

 
ᐊᑭᓕᖅᓱᐃᔨᑦ ᐆᒻᒪᖅᑯᑎᑐᖅᑎᒋᔪᑦ 500 kilowat-hours ᑕᖅᑭᑕᒫᑦ $6.60 ᐊᑭᒃᖠᒋᐊᖅᓯᒪᔪᒥᒃ 
ᓂᕆᐅᒋᐊᖃᕐᓂᐊᖅᐳᑦ (GST ᐃᓚᓕᐅᑎᓗᒍ) ᑕᖅᑭᑕᒫᑦ ᐊᑭᓕᖅᓱᒐᒃᓴᓂᒃ. 
 
 
6. ᖃᑯᒍᓕ ᐅᖅᓱᐊᓗᖕᒧᑦ ᐊᑭᓄᑦ ᓱᕐᕋᔾᔭᐃᒃᑯᑖ ᐃᓚᓕᐅᔾᔭᐅᓛᖅᐸ ᐆᒻᒪᖅᑯᑎᓄᑦ ᐊᑭᓕᕆᐊᓕᖕᓄᑦ?  

 
ᐆᒻᒪᖅᑯᑎᓕᕆᔨᒃᑯᑦ ᐃᓚᓕᐅᔾᔨᓯᒪᓕᖅᑐᑦ ᐅᖅᓱᐊᓗᖕᒧᑦ ᐅᑎᖅᑎᑕᐅᔾᔪᑎᒃᓴᒧᑦ ᐊᑐᓕᖅᑎᑕᐅᓛᖅᑐᖅ ᐅᑐᐱᕆ 
1, 2020-ᒥ.  ᐊᑭᓕᖅᑐᐃᖃᑦᑕᖅᑐᑦ ᑕᑯᒋᐊᙵᕐᓂᐊᖅᑐᑦ ᐊᒃᐸᕆᐊᖅᓯᒪᔪᓂᒃ ᐅᑐᐱᕆᒥ ᑕᖅᑭᒧᑦ 
ᐆᒻᒪᖅᑯᑎᖏᑦᑕ ᐊᑭᓕᕆᐊᓕᖏᓐᓂᑦ, ᐊᐅᓪᓚᖅᑎᑕᐅᓛᖅᑐᖅ ᑎᑎᖅᑲᓂᐊᕐᕕᒃᑯᑦ ᓄᕕᐱᕆᒥ. ᑖᓐᓇ 
ᐱᕕᖃᖅᑎᑦᓯᓂᐊᖅᑐᖅ ᐊᑐᓕᖅᑎᑕᐅᑦᓴᐅᑎᒋᒋᐊᖓᓂᑦ ᐅᖃᐅᓯᖃᕐᓂᕐᒥᑦ ᓇᓚᐅᑦᓵᖅᑕᐅᓯᒪᔪᒧᑦ ᑮᓇᐅᔭᐃᑦ 
ᖄᖏᐅᑎᓂᖏᑦ ᐅᖅᓱᐊᓗᒻᒥᑦ ᐊᑭᑐᓗᐊᖅᑎᑦᓯᑕᐃᓕᒪᓂᕐᒧᑦ ᐊᑭᖏᓐᓄᑦ ᑮᓇᐅᔭᖁᑎᖏᓐᓂᑦ. 
 
7. ᖃᓄᐃᒻᒪᑦ ᐆᒻᒪᖅᑯᑎᓕᕆᔨᒃᑯᑦ ᑐᒃᓯᕋᖅᐸᑦ ᐅᖅᓱᐊᓗᖕᒥᑦ ᐊᑭᖏᓐᓄᑦ ᐅᑎᖅᑎᑕᐅᔪᒃᓴᒥᒃ? 
 
ᑐᒃᓯᕋᐅᑕᐅᓯᒪᔪᖅ ᐅᖅᓱᐊᓗᖕᒧᑦ ᐅᑎᖅᑎᑕᐅᔪᒃᓴᖅ ᒪᓕᒃᑐᑦ ᐅᖅᓱᐊᓗᒃ ᐊᑭᒃᖠᒋᐊᓚᐅᖅᑐᒧᑦ ᒥᒃᓴᐅᖦᖢᒋᑦ 
ᐅᖅᓱᐊᓗᖕᒧᑦ ᐊᑭᒋᓚᐅᖅᑕᖓᓄᑦ ᐋᖅᑭᒃᑕᐅᓂᐊᕈᑖᓂ ᒫᓐᓇ ᐆᒻᒪᖅᑯᑎᓄᑦ ᐊᑭᖏᓐᓄᑦ.   
 
8. ᖃᖓ ᑭᖑᓪᓕᕐᒥᑦ ᐅᖅᓱᐊᓗᖕᒧᑦ ᐊᑭᖓᓄᑦ ᐅᑎᖅᑎᑕᐅᔪᒃᓴᖅ ᐃᓚᓕᐅᔾᔭᐅᓚᐅᖅᐸ?  

 
ᑭᖑᓪᓕᕐᒥᑦ ᐅᖅᓱᐊᓗᒻᒥᑦ ᐊᑭᖏᓐᓄᑦ ᐅᑎᕐᕕᐅᓂᖅ 2.76 ᓴᓐᔅ-ᑎᒍᑦ ᐃᑲᕐᕋᖅ ᐊᑕᐅᓯᖅ ᐱᒋᐊᖅᖢᒍ ᐊᐃᕆᓕ 1, 
2020. ᐅᑯᐊ ᐅᑎᖅᑎᑕᐅᔪᒃᓴᑦ ᐃᓱᓕᓚᐅᖅᐳᑦ ᓯᑎᐱᕆ 30, 2020−ᐅᑎᓪᓗᒍ. 
 
9. ᐊᑭᓕᖅᑐᐃᖃᑦᑕᖅᑐᑦ ᐃᒡᓗᓕᕆᔨᒃᑯᑦ ᐃᒡᓗᖁᑎᖏᓐᓂᑦ ᐊᑭᑦᑐᕆᐊᕐᓂᐊᖅᐸᑦ ᑕᖅᑭᑕᒫᑦ 

ᐊᑭᓕᖅᑐᖃᑦᑕᖅᑕᖏᓐᓂᑦ?  
 
ᐅᖅᓱᐊᓗᒻᒥᑦ ᐊᑭᖏᓐᓄᑦ ᐊᑑᑎᖃᙱᑦᑐᖅ ᐊᑭᓕᖅᑐᐃᔪᓂᑦ ᐃᒡᓗᓕᕆᔨᒃᑯᑦ ᐃᒡᓗᖁᑎᖏᓐᓂᑦ. 
ᐊᑐᖅᑐᖅᐊᖅᑐᓕᒫᑦ ᐃᒡᓗᓕᕆᔨᒃᑯᑦ ᐃᒡᓗᖁᑎᖏᓐᓂᑦ ᐊᑖᓃᑦᑐᑦ ᐊᑐᖅᑎᒧᑦ ᐊᑭᓕᐅᑏᑦ ᐆᒻᒪᖅᑯᑎᓄᑦ 
ᐱᓕᕆᐊᖓᑎᒍᑦ ᐊᑭᓖᖏᓐᓇᕐᓂᐊᖅᑐᑦ 6-ᓴᓐᔅ-ᑎᒍᑦ ᐃᑲᕐᕋᖅ ᐊᑕᐅᓯᖅ ᑕᖅᑭᑕᒫᑦ 
ᐆᒻᒪᖅᑯᑎᑐᕈᑎᒋᖃᑦᑕᖅᑕᖏᓐᓂᑦ. ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᐊᑭᓖᓂᐊᖅᑐᑦ ᐅᖅᓱᐊᓗᖕᒥᑦ 
ᓱᕐᕋᔾᔭᐃᒃᑯᑎᒧᑦ ᐊᑭᖏᓐᓄᑦ ᐅᑎᑦᑎᑕᐅᔪᒃᓴᓂᒃ ᑖᒃᑯᓄᖓ ᐊᑭᓕᖅᑐᐃᔨᓄᑦ. 
 
10.  ᐅᖅᓱᐊᓗᒻᒧᑦ ᐊᑭᖏᓐᓄᑦ ᐃᑲᔪᖅᑕᐅᕚᑦ ᓄᓇᕗᒻᒥ ᐆᒻᒪᖅᑯᑏᑦ ᐃᑲᔫᓯᐊᖏᓐᓂ?   
 
ᐅᖅᓱᐊᓗᒻᒧᑦ ᐊᑭᖏᓐᓄᑦ ᐃᑲᔪᖅᑕᐅᙱᑦᑐᑦ ᐃᑲᔪᖅᑕᐅᔾᔪᑎᖃᙱᑉᐳᖅ ᓄᓇᕗᒻᒥ ᐆᒻᒪᖅᑯᑎᑦ ᐃᑲᔫᓯᐊᖏᓐᓂ. 
ᐊᑭᓕᖅᑐᐃᖃᑦᑕᖅᑐᑦ ᐱᓕᕆᐊᖓᑎᒍᑦ ᐅᖅᓱᐊᓗᖕᒧᑦ ᐊᑭᖏᓐᓄᑦ ᐅᑎᖅᑎᕕᐅᓂᐊᖅᑐᑦ ᐃᓛᒃᑰᓚᖓᔪᑦ 
ᑕᖅᑭᑕᒫᑦ ᐊᑭᓕᕆᐊᓕᖏᓐᓂᑦ. 
 
11. ᐅᖅᓱᐊᓗᒻᒧᑦ ᐊᑭᖏᑦ ᓱᕐᕋᔭᐃᒃᑯᑎᒧᑦ ᑐᔅᓯᕋᐅᑎᓕᐅᕐᓗᓂ ᖃᓄᐃᓕᐅᕆᐊᖃᖃ? 

ᐊᑐᐊᒐᖏᑦ ᐅᕐᓱᐊᓗᒻᒧᑦ ᐊᑭᖏᑦ ᓱᕐᕋᔭᐃᒃᑯᑎᒧᑦ ᑐᔅᓯᕋᐅᑎᒧᑦ ᐅᑯᐊᖑᕗᑦ:  
 

1. ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖᑕ ᒥᓂᔅᑕᖓ ᑲᒪᒋᔭᓕᒃ ᐊᖏᖅᑕᐅᖁᔨᓯᒪᔪᓂᑦ ᐅᖅᓱᐊᓗᐃᑦ 
ᐊᑭᖏᓐᓂᑦ; 

2. ᒥᓂᔅᑕ ᑲᒪᒋᔭᓕᒃ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖᓂᑦ ᐅᕐᓱᐊᓗᒻᒧᑦ ᐊᑭᖏᑦ ᓱᕐᕋᔭᐃᒃᑯᑎᒧᑦ 
ᑐᒃᓯᕋᐅᑎᓕᐊᖑᓯᒪᔪᑦ ᑐᓂᕙᒻᒥᔭᖏᑦ ᐆᒻᒪᖅᑯᑏᑦ ᐊᑭᖏᓐᓂᑦ ᕿᒥᕐᔩᑦ ᑲᑎᒪᔨᖏᓐᓄᑦ (URRC) 
ᕿᒥᕐᕈᔭᐅᖁᓪᓗᒋᑦ ᐊᑐᓕᖁᔭᖏᓐᓂᓪᓗ; 

3. ᒥᓂᔅᑕ ᑲᒪᒋᔭᓕᒃ ᐆᒻᒪᖅᑯᑏᑦ ᐊᑭᖏᓐᓂᑦ ᕿᒥᕐᔩᑦ ᑲᑎᒪᔨᖏᓐᓄᑦ ᐊᑐᖅᑎᑦᓯᒍᓐᓇᖅᑐᖅ 
ᐊᑯᓂᐅᙱᑦᑐᒧᑦ ᐅᖅᓱᐊᓗᒻᒥᑦ ᐊᑭᑐᓗᐊᖅᑎᑦᓯᑕᐃᓕᒪᓂᕐᒧᑦ ᐊᑭᖏᓐᓄᑦ ᐊᑭᓕᕋᑦᓴᓂᑦ 
ᕿᒥᕐᕈᔭᐅᑎᓪᓗᒍ ᑐᑦᓯᕋᐅᑎ; 

4. ᕿᒥᕐᕈᑎᓪᓗᒋᑦ ᑐᑦᓯᕋᐅᑎᒥᑦ, ᐆᒻᒪᖅᑯᑏᑦ ᐊᑭᖏᓐᓂᑦ ᕿᒥᕐᔩᑦ ᑲᑎᒪᔨᖏᓐᓄᑦ ᑐᓴᕈᒪᓂᐊᖅᑐᑦ 
ᑭᒃᑯᑐᐃᓐᓇᕐᓂᑦ; 

5. ᕿᒥᕐᕈᓂᖅ ᐱᔭᕇᖅᐸᑦ, ᐆᒻᒪᖅᑯᑏᑦ ᐊᑭᖏᓐᓂᑦ ᕿᒥᕐᔩᑦ ᑲᑎᒪᔨᖏᓐᓄᑦ ᐅᖃᐅᓯᖃᕐᓂᐊᖅᑐᑦ 
ᐊᑐᓕᖁᔭᐅᔾᔪᑎᓂᑦ ᐃᓲᒫᓘᑎᓂᑦ ᑐᑦᓯᕋᐅᑎᓄᑦ ᒥᓂᔅᑕᒧ ᑲᒪᒋᔭᓕᒻᒧᑦ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ 
ᑎᒥᖁᑖᓂᑦ; ᐊᒻᒪᓗ 

 

6. ᒥᓂᔅᑕ, ᑐᓴᕐᕕᖃᓚᐅᖅᑎᓪᓗᒍ ᒥᓂᔅᑕᐃᑦ ᑲᑎᒪᔨᖏᓐᓂᑦ, ᖃᓄᐃᓕᐅᖁᔭᖏᓐᓂᑦ ᑐᓂᓯᓕᕐᒥᓪᓗᑎᑦ 
ᖁᓪᓕᖅ ᐅᒻᒪᖅᑯᑎᓕᕆᔨᒃᑯᑦ ᑎᒥᖁᑖᓄᑦ. 

 
12.  ᓇᒧᑦ ᖃᐅᔨᒋᐊᒃᑲᓐᓂᕈᓐᓇᖅᐳᖓ ᖁᓪᓕᖅ ᐆᒻᒪᖁᑎᓕᕆᔨᒃᑯᑦ ᑎᒥᖁᑖᓂᑦ ᐆᒻᒪᖅᑯᑎᑦ ᐊᑭᖏᓐᓂᒃ 

ᐊᑭᑦᑐᕆᐊᖁᔨᓂᕐᒧᑦ ᑐᒃᓯᕋᐅᑎᐅᑉ ᒥᒃᓵᓄᑦ?  
 
ᑐᑭᓯᒋᐊᑲᓐᓂᕈᒪᒍᕕᑦ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖᓂᑦ ᐆᒻᒪᖅᑯᑏᑦ ᐊᑭᖏᓐᓂᑦ, ᖃᐅᔨᒋᐊᕐᓗᒍ ᖁᓪᓕᖅ 
ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖᑕ ᐃᑭᐊᖅᑭᕕᖓ ᐅᕗᙵᕐᓗᑎᑦ www.qec.nu.ca ᐅᖃᓛᓗᑎᓪᓘᓐᓃᑦ 
ᐊᑭᓕᖅᑐᐃᖃᑦᑕᖅᑐᓄᑦ ᐱᓕᕆᕝᕕᒻᒧᑦ ᐅᕗᖓ 1-866-710-4200. 

http://www.qec.nu.ca/

	7. ᖃᓄᐃᒻᒪᑦ ᐆᒻᒪᖅᑯᑎᓕᕆᔨᒃᑯᑦ ᑐᒃᓯᕋᖅᐸᑦ ᐅᖅᓱᐊᓗᖕᒥᑦ ᐊᑭᖏᓐᓄᑦ ᐅᑎᖅᑎᑕᐅᔪᒃᓴᒥᒃ?

